
 

Referat FAU- møte 3, skuleåret 2021-22 
Tysdag 30. november kl 19.00-20.30 

 

 

Sak 17 Godkjenning av referat og saksliste 
Vedtak: Referat og saksliste godkjent. 
 

Sak 18 Trygt skulemiljø 
Giske kommune har utarbeida ein handlingsplan for eit godt og trygt skulemiljø på 
skulane i kommunen. FAU har fått høve til å kome med kommentarar til denne 
handlingsplanen før den vert endeleg vedteke.  
Etter gjennomlesing av handlingsplanen, som er nedfelt i eit dokument med namnet 
«Trygt skulemiljø», vart desse kommentarane spela inn: 
 
Første side, «Kort oppsummering». 
I punkt 6 under kort oppsummering står det at det eventuelt skal gjennomførast 
«observasjonsveke» saman med den som vert utsett for mobbing. Vi foreslår at 
omgrepet «observasjonsperiode» vert nytta i staden for «observasjonsveke». 
 
Punkt 5, «Forventingar til dei ulike partane».  
I det som står om foreldra sitt ansvar, kan ein leggje til at foreldre også kan gå via 
foreldrekontakt i ei sak, og at foreldrekontakt tek det vidare til kontaktlærar. 
 
Punkt 6, «Tiltak og prosedyre i aktuelle mobbesaker». 
I samband med det som står om aktivitetslogg, bør det også stå kor denne loggen vert 
oppbevara, kven som oppbevarer den, og kven som har innsyn.  
 
I forlenging av kommentaren til punktet over, kom ein større diskusjon om lagring av 
elevinformasjon i gang. Det vart stilt spørsmål ved kva slags system skulen nyttar når 
det gjeld lagring av informasjon knytt til elevar, og korleis informasjon vert vidareført 
frå barneskule til ungdomsskule.  
Vi som foreldre ønsker å vite kor informasjonen om våre barna er lagra, og få 
moglegheit til innsyn. 
Ein forelder på møte, som også er lærar i kommua, kunne melde om at eit nytt system 
som skal takast i bruk er på veg; «Iop modus» i ist.  
 
Vedtak: Leiar sender inn meknadane til høyringa. 
 
 

Sak 19 Økonomi 
 
Arbeidsgruppa, økonomi 
Arbeidsgruppa har hatt eit møte der ulike tiltak vart drøfta.  
FAU ønsker å utforme eit skriv som skule gå som ranselpost, og med 
Transpondermelding, til alle elevane på skulen, med informasjon den 
økonomiske situasjonen  
Skrivet var ikkje ferdigstilt då dette FAU- møte vart halde, i påvente av skriv frå 
K-FAU. 
Det vert jobba vidare med dette skrivet og målet er å få det ut så raskt som 
mogleg i løpet av veke 49. 
 



MERKNAD: Skriv vart delt ut til dei fleste klasser ila måndag/tysdag 6. 
og 7.desember. I tillegg vart det lagt ut på FAU sine Spond-sider og 
klassekontaktene bedd om å formidle på eigne klassesider. 

  
FAU er svært urolege over den økonomiske situasjonen og konsekvensane 
det får for elevane på VBS og dei andre skulane i Giske kommune. 
Formannskapet var i utgangspunktet einige om ei auke på 2.2 millionar, som 
mellom anna skulle dekke leirskule og svømmeopplæring, men dette står no i 
fare for å gå tilbake til anna budsjettpost. Også når det gjeld lærarnormen, 
innfrir ikkje skulen, og dette er det på noverande ikkje pengar til heller. Dette 
uroar FAU og den øvrige foreldregruppa. 
Det synast å vere ei rekke lovbrot, med elevar som ikkje får den undervisninga 
og hjelpa som dei har krav på. Det vert også formidla at det er slitasje som 
følgje av den pressa situasjone. FAU er sterkt uroleg over dette og ønsker 
vidare å gjere følgjande:  

 
Torsdag 9.12 skal det haldast kommunestyremøte der endeleg vedtak skal 
fattast vedrørande dei 2.2 millionane som vart forespegla å gå til skulane i 
kommuna, men som no står i fare for å glippe til fordel for andre vedtak. 
FAU mobiliserer til ei markering og fakkeltog utanfor Rådhuset i forkant av 
kommunestyremøte 9.12, for å engasjement og ønske om at midlane som er 
forespegla å gå til skuleverket, nettopp skal gå til det føremålet. Informasjon 
om denne markeringa vert spreia til foresette og øvrig publikum via Spond, 
klassesider på facebook og sosiale medier elles. 
 

MERKNAD: Etter dialog med K-FAU og avstemming internt i vårt FAU 
vart det bestemt at vi ikkje skulle ha markering før kommunestyremøtet. 

 
Vi ønsker å skaffe ei meir heilskapleg oversikt over situasjonen når det gjeld 
alle lovbrot som finn stad i skulane i kommunen. Når denne oversikta er klar, 
ønsker vi å melde det til statsforvaltaren og i tillegg be om eit tilsyn. 
I denne prosessen ønsker FAU å ta kontakt med og involvere 
Utdanningsforbundet, og eventuelt andre fagforeiningar som dei tilsette ved 
skulane i kommunen er knytt til, og be dei vere med og støtte opp om dette 
arbeidet.  
FAU-leiar tek kontakt med kommunalt FAU for å arbeide vidare med dette. 
 

MERKNAD: 
-Det er meldt inn sak til K-FAU om utgreiing frå kommuneleiinga om kva 
konsekvensar budsjettvedtaka får for skulane i kommunen 
(kommunestyremøte 9.12.21). 

 
Om statsforvaltaren vel å avvise klagen, slik dei har gjort med klage innsendt 
for kort tid sidan, må det bringast vidare, mellom anna til media.   
 
 
●Vi ønsker å få eit svar på når kommunen ser for seg å vere ute av Robek og 
tilbake til normaldrift. Vi etterlyser ei prognose på dette.  
Vi ønsker også å få eit svar på kva «nomaldrift» vil seie i praksis. Tyder det 
mellom anna at lovbrot slik vi kjenner dei i dag, opphøyrer? Dette vert meldt 
inn som sak til neste K-FAU-møte. 
 
 



Samanslåing av klassar på 5.trinn 
Leiar, nestleiar og representantar frå 5.trinn vart fredag 26.11. kalla inn til møte 
med fungerande rektor Jakob Stavseth måndag 29.11. Tiltaket om 
klassesamanslåing har vore foreslått tidligare, som eit mogleg 
innsparingstiltak, og no er dette bestemt til å skulle gjennomførast. Mange 
foreldre opplever at prosessen med denne klassesamanslåinga har vore 
uheldig, då elevane ikkje har fått nok tid til å førebu seg på den komande 
endringa. Fungerande rektor skal ha informert om at lærarane på trinnet har 
gjort ein god og grundig jobb med å gjere klassesamanslåinga til det beste for 
elevane, med omsyn til kva for elevar som hamna i same klasse mellom anna. 
FAU stiller seg likevel bak det samtlege foreldre opplever som ein alt for 
forhasta, og dermed uheldig, prosess. Dette vil særleg vere krevjande for 
elevar som treng god tid til førebuing og omstilling. Det har også i det heile 
vore dårlig informasjon til elevane og deira føresette som er berørte. FAU vil gi 
ei tilbakemelding om dette til skulen. 
 

MERKNAD: Leiar utarbeider skriv til skulen i samråd med 
foreldrerepresentantar frå 5.trinnet. Skuleleiinga har brukt økonmiske 
argument for samanslåinga, i Transpondermeldingar til foreldra på 
trinnet (andre foreldre er ikkje informert), dette er IKKJE lovleg 
begrunning for samanslåing! Samanslåinga er inntil vidare stoppa –og vi 
vil følgje opp dette for å få det permanent avvist. 

 
Kommunalt FAU  
Det kommunale FAU har vore samla til møte der kommunalsjef for oppvekst 
Åse Elisabet Skjærseth og pedagogisk rettleiar i Giske Signe Urtegård 
informerte om den økonomiske situasjon og den kommunale handlingsplanen 
«Trygt Skulemiljø». 
Kommunalsjefen seier at målet for oppvekstsektoren er å «drive lovleg». Dvs 
innanfor lærarnormen, med svømmeopplæring, med leksehjelp, med 
leirskuletilbod og med fysisk aktivitet på alle skulane. Ho viste til einigheit i 
Formannskapet om auke til skulane på 2,2 mill, men også til at kommunen 
ikkje kom i mål med den planlagde innsparinga innanfor pensjon (3,7mill) 
(omtalt i Øyblikk sist veke). I praksis vil det seie at «kva som helst» kan skje 
under den vidare behandlinga på kommunestyremøtet 9.desember, før det 
endelege vedtaket. 
K-FAU jobbar no med ein samla uttale til budsjett-høyringa.  
Det kommunale FAU har laga eit felles skriv som blir sendt 1 eller 2 desember. 
Dette vert også sendt inn til Øy-blikk. 
 

MERKNAD: K-FAU har sendt formell høyringsuttale til kommunen, samt 
hatt lesarinnlegg i Øy-Blikk. 

 
Sak 20 Julehelsing til personalet ved VBS 

FAU ynskjer å gi dei tilsette ved VBS ei julehelsing som takk for den flotte 
innsatsen dei gjer for borna våre kvar dag. 
 
Vedtak: Ulike forslag til julehelsing kom opp, det vart landa på at Charlotte 
Velle sjekker opp muligheta for å lage ei gåve til kvar enkelt tilsett frå bedrifta 
ho jobber i, med ei kostnadsramme på 10.000. 
Vi ønsker å inkludere alle tilsette og treng å finne ut kor mange det er til 
saman.  
 



MERKNAD: Etter at vi fekk oversikt frå rektor over tilsette, bestemte 
leiar i samråd med kasserar å auke totalsummen til 13.950. 
 

Sak 21 Eventuelt 
Ingen saker meldt. 
 
Referent Merete H Roaldsnes 

 


